КОМИ РЕСПУБЛИКАСА ЮРАЛЫСЬЛӦН
ИНДӦД
Коррупциялы паныд удж нуӧдӧм йылысь оланпастэчас 
збыльмӧдан ӧткымын юалӧм йылысь
“Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” Федеральнӧй оланпас, “Коми Республикаын коррупциялы паныд удж нуӧдӧм йылысь” Коми Республикаса Оланпас збыльмӧдӧм могысь шуа:
1. Тшӧктыны Коми Республикаса Юралысьлӧн Администрациялы (водзӧ - Администрация) збыльмӧдны “Коми Республикаын коррупциялы паныд удж нуӧдӧм йылысь” Коми Республикаса Оланпаслӧн 46 статьяса 1 юкӧнлӧн 1 пунктын индӧм йӧзлӧн рӧскодлысь, а сідзжӧ налӧн гӧтырлӧн (верӧслӧн) да тыр арлыдтӧм челядьлӧн рӧскодлысь тайӧ йӧзлӧн да налӧн гӧтыръяслӧн (верӧсъяслӧн) чӧжӧслы лӧсялӧм бӧрся контроль (водзӧ – рӧскод бӧрся контроль).
2. Тшӧктыны примитны рӧскод бӧрся контроль збыльмӧдӧм йылысь помшуӧмъяссӧ:
1) чинын уджаланін серти Коми Республикаса канму органӧн юрнуӧдысьлы – йӧз серти, кодъяс уджалӧны Коми Республикаса канму чинъясын, кутшӧмъясӧс урчитӧма “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 1 статьяса 1 юкӧнлӧн 2 – 7 пунктъясӧн;
2) медалысьӧс петкӧдлысьлы – йӧз серти, кодъяс уджалӧны Коми Республикаса канму гражданскӧй служба чинъясын, кутшӧмъясӧс пыртӧма Коми Республикаын канму гражданскӧй чинъяс лыддьӧгӧ, кӧні уджалігӧн уджмогъяс вӧчӧм серти колӧ сетны асланыс чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс, а сідзжӧ аслас гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс.
3. Урчитны, мый Коми Республикаса Юралысьӧн Коми Республикаса торъя канму чинъясын уджалысь йӧзлӧн рӧскод бӧрся контроль збыльмӧдӧм йылысь помшуӧмъяс примитӧм могысь:
1) чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетӧм вылӧ кадколаст помасян лунсянь 10 уджалан лун чӧжӧн тырвыйӧ юӧр сы йылысь, мый Коми Республикаса канму чинын уджалысь мортӧн, сылӧн гӧтырӧн (верӧсӧн) да (либӧ) тыр арлыдтӧм челядьӧн тӧдмӧгъяс сетан во водзын мунысь календарнӧй во чӧжӧн (водзӧ – отчётнӧй период) вӧчӧма му участок, вӧрзьӧдны позьтӧм мукӧд объект, транспорт средство, дона кабалаяс, акцияяс (организацияяслӧн уставнӧй (складочнӧй) капиталъясын участвуйтан юкӧнъяс, пайяс) ньӧбӧм серти сделка (сделкаяс) ӧтувъя мында вылӧ, мыйта вевтыртӧ тайӧ мортлӧн да сылӧн гӧтырлӧн (верӧслӧн) отчётнӧй период водзын мунысь бӧръя куим вося ӧтувъя чӧжӧссӧ, Администрацияӧ сетӧны:
а) Коми Республикаса Каналан Сӧветлӧн Аппарат – йӧз серти, кодъяс уджалӧны Коми Республикаса канму чинъясын, кутшӧмъясӧс урчитӧма “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 1 статьяса 1 юкӧнлӧн 17, 18, 19 пунктъясӧн;
б) Коми Республикаса бӧрйысян комиссия – йӧз серти, кодъяс уджалӧны Коми Республикаса канму чинъясын, кутшӧмъясӧс урчитӧма “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 1 статьяса 1 юкӧнлӧн 22 – 24 пунктъясӧн.
Администрацияса уполномочитӧм чина морт тайӧ пунктса 1 пунктулын индӧм юӧр воан лунсянь 5 уджалан лун чӧжӧн дасьтӧ мортлӧн, код серти сетӧма юӧрсӧ, рӧскод бӧрся контроль збыльмӧдӧм йылысь помшуӧм примитӧм йылысь Коми Республикаса Юралысьлысь тшӧктӧм баласӧ да сетӧ сійӧс Коми Республикаса Юралысьлы.
Рӧскод бӧрся контроль збыльмӧдӧм йылысь Коми Республикаса Юралысьлысь помшуӧмсӧ сійӧс примитан лунсянь 5 уджалан лун чӧжӧн ыстӧны Коми Республикаса Каналан Сӧветлӧн Аппаратӧ, Коми Республикаса бӧрйысян комиссияӧ лӧсялӧмӧн;
2) чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетӧм вылӧ урчитӧм кадколаст помасян лунсянь 10 уджалан лун чӧжӧн Администрацияса уполномочитӧм чина морт дасьтӧ да сетӧ Коми Республикаса Юралысьлы:
а) тырвыйӧ юӧр сы йылысь, мый “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 1 статьяса 1 юкӧнлӧн 8 – 16, 20, 201, 21, 25 пунктъясӧн урчитӧм Коми Республикаса канму чинын уджалысь мортӧн, сылӧн гӧтырӧн (верӧсӧн) да (либӧ) тыр арлыдтӧм челядьӧн отчётнӧй период чӧжӧн вӧчӧма му участок, вӧрзьӧдны позьтӧм мукӧд объект, транспорт средство, дона кабалаяс, акцияяс (организацияяслӧн уставнӧй (складочнӧй) капиталъясын участвуйтан юкӧнъяс, пайяс) ньӧбӧм серти сделка (сделкаяс) ӧтувъя мында вылӧ, мыйта вевтыртӧ тайӧ мортлӧн да сылӧн гӧтырлӧн (верӧслӧн) отчётнӧй период водзын мунысь бӧръя куим вося ӧтувъя чӧжӧссӧ;
б) мортлӧн, код серти сетӧма юӧрсӧ, рӧскод бӧрся контроль збыльмӧдӧм йылысь помшуӧм примитӧм йылысь Коми Республикаса Юралысьлысь тшӧктӧм бала.
Рӧскод бӧрся контроль збыльмӧдӧм йылысь Коми Республикаса Юралысьлысь помшуӧмсӧ сійӧс примитан лунсянь 5 уджалан лун чӧжӧн ыстӧны Администрацияса уполномочитӧм чина мортлы.
4. Пыртны Коми Республикаса Юралысьлӧн ӧткымын помшуӧмӧ вежсьӧмъяс содтӧдын индӧм лыддьӧг серти.
5. Лыддьыны вынтӧмӧн:
1) “Коми Республикаса Юралысьлӧн ӧткымын помшуӧмӧ вежсьӧмъяс пыртӧм да Коми Республикаса Юралысьлысь ӧткымын помшуӧм вынтӧмӧн лыддьӧм йылысь” Коми Республикаса Юралысьлӧн 2016 во тӧвшӧр тӧлысь 18 лунся 2 №-а Индӧд дорӧ 1 №-а содтӧдса 9 пункт;
2) Коми Республикаса Юралысьлысь 2013 во урасьӧм тӧлысь 20 лунся 48-р №-а тшӧктӧм;
3) Коми Республикаса Юралысьлысь 2015 во ӧшым тӧлысь 22 лунся 383-р №-а тшӧктӧм.
6. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысь 

2019 вося моз тӧлысь 20 лун
78 №
Коми Республикаса Юралысьлӧн
2019 во моз тӧлысь 20 лунся 78 №-а Индӧд дорӧ
СОДТӦД
Коми Республикаса Юралысьлӧн
ӧткымын помшуӧмӧ пыртӧм вежсьӧмъяс 
ЛЫДДЬӦГ
1. “Коми Республикаса канму гражданскӧй служба чинъясын уджавны кӧсйысь гражданаӧн да Коми Республикаса канму гражданскӧй служащӧйясӧн сетӧм тӧдмӧгъяслысь збыльлунсӧ да тырвыйӧлунсӧ да Коми Республикаса канму гражданскӧй служащӧйясӧн служебнӧй оласног дорӧ корӧмъясӧ кутчысьӧмсӧ прӧверитӧм йылысь” Коми Республикаса Юралысьлӧн 2009 во ӧшым тӧлысь 21 лунся 132 №-а Индӧдын:
Коми Республикаса канму гражданскӧй служба чинъясын уджавны кӧсйысь гражданаӧн да Коми Республикаса канму гражданскӧй служащӧйясӧн сетӧм тӧдмӧгъяслысь збыльлунсӧ да тырвыйӧлунсӧ да Коми Республикаса канму гражданскӧй служащӧйясӧн служебнӧй оласног дорӧ корӧмъясӧ кутчысьӧмсӧ прӧверитӧм йылысь положениеын, мый вынсьӧдӧма Индӧдӧн (содтӧд):
4 пунктса “б” пунктулын “Администрацияӧн Юрнуӧдысьлӧн помшуӧм серти” кывъяс вежны “Коми Республикаса Юралысьлӧн помшуӧм серти” кывъясӧн.
2. “Коми Республикаса канму чинъясын уджавны кӧсйысь гражданаӧн да Коми Республикаса канму чинъясын уджалысь йӧзӧн сетӧм тӧдмӧгъяслысь збыльлунсӧ да тырвыйӧлунсӧ да Коми Республикаса канму чинын уджалысь йӧзӧн дзескӧдӧмъясӧ кутчысьӧмсӧ прӧверитӧм йылысь” Коми Республикаса Юралысьлӧн 2012 во сора тӧлысь 6 лунся 80 №-а Индӧдын:
Коми Республикаса канму чинъясын уджавны кӧсйысь гражданаӧн да Коми Республикаса канму чинын уджалысь йӧзӧн сетӧм тӧдмӧгъяслысь збыльлунсӧ да тырвыйӧлунсӧ да Коми Республикаса канму чинъясын уджалысь йӧзӧн дзескӧдӧмъясӧ кутчысьӧмсӧ прӧверитӧм йылысь положениеын, мый вынсьӧдӧма Индӧдӧн (содтӧд):
1) 1 пунктса “а” пунктулын:
а) “3 статьялӧн 1 юкӧнса 2 – 11 пунктъясын” кывъяс вежны “3 статьялӧн 1 юкӧнса 2 – 111 пунктъясын” кывъясӧн;
б) “Коми Республикалӧн бӧрйысян комиссияса секретар, Коми Республикаын мутас бӧрйысян комиссияса веськӧдлысь,” кывъяс вежны “Коми Республикалӧн бӧрйысян комиссияса секретар, Коми Республикаса бӧрйысян комиссияӧ вына гӧлӧс инӧда пырысь, коді уджалӧ комиссияын  пыр (штатнӧй) подув вылын, Коми Республикаын мутас бӧрйысян комиссияса веськӧдлысь, коді лоӧ юридическӧй кывкутысьӧн,” кывъясӧн;
2) 2 пункт гижны тадзи:
“2. Тайӧ Положениелӧн 3 пунктын индӧм подувъяс серти тайӧ Положениелӧн 1 пунктӧн урчитӧм прӧверкаяссӧ збыльмӧдӧны:
а) граждана, кодъяс кӧсйӧны уджавны “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 1 статьяса 1 юкӧнлӧн 8 – 16, 20, 201, 21, 25 пунктъясӧн урчитӧм Коми Республикаса канму чинъясын, а сідзжӧ йӧз серти, кодъяс уджалӧны Коми Республикаса индӧм канму чинъясын, – Коми Республикаса Юралысьлӧн Администрацияын Коррупциялы паныд удж нуӧдӧмӧн веськӧдланін;
б) граждана, кодъяс кӧсйӧны уджавны “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 1 статьяса 1 юкӧнлӧн 17, 18, 19 пунктъясӧн урчитӧм Коми Республикаса канму чинъясын, а сідзжӧ йӧз серти, кодъяс уджалӧны Коми Республикаса индӧм канму чинъясын, – Коми Республикаса Каналан Сӧветлӧн Аппаратса уполномочитӧм чина морт;
в) граждана, кодъяс кӧсйӧны уджавны “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 1 статьяса 1 юкӧнлӧн 22 – 24 пунктъясӧн урчитӧм Коми Республикаса канму чинъясын, а сідзжӧ йӧз серти, кодъяс уджалӧны Коми Республикаса индӧм канму чинъясын, – Коми Республикалӧн бӧрйысян комиссияса уполномочитӧм чина морт.”;
3) 21 пункт киритны;
4) 3 пунктса “б” пунктулын “кадрӧвӧй службаясса” кывъяс киритны.
3. “Коррупциялы паныд удж нуӧдан юкӧнын удж котыртӧмсӧ бурмӧдан мераяс йылысь” Коми Республикаса Юралысьлӧн 2015 во йирым тӧлысь 9 лунся 108 №-а Индӧдын:
Коми Республикаын коррупциялы паныд удж ладмӧдан комиссияса президиумлӧн юалӧмъяс, кутшӧмъяс йитчӧмаӧсь Коми Республикаса торъя канму чинъясын, Коми Республикаса канму гражданскӧй служба торъя чинъясын уджалысь йӧзлӧн служебнӧй (чина) оласног дорӧ корӧмъясӧ кутчысьӧмкӧд да интересъясын ёсьлун ладмӧдӧмкӧд, Коми Республикаса канму органъясын, Коми Республикаын меставывса асвеськӧдлан органъясын, а сідзжӧ Коми Республикаса канму учреждениеясын коррупциялы паныд удж нуӧдан мераяс збыльмӧдӧмкӧд, видлалан пӧрадок йылысь положениеын, мый вынсьӧдӧма Индӧдӧн (4 №-а содтӧд):
1) 1 пунктса “а” пунктулӧ “Коми Республикалӧн бӧрйысян комиссияса секретар,” кывъяс бӧрын содтыны “Коми Республикаса бӧрйысян комиссияӧ вына гӧлӧс инӧда пырысь, коді уджалӧ комиссияын  пыр (штатнӧй) подув вылын,” кывъяс;
2) 5 пунктса медводдза абзацын “Коми Республикаса Юралысьлӧн Администрацияӧн Юрнуӧдысьлӧн” кывъяс киритны;
3) 7 пунктса сизимӧд абзацын “Коми Республикаса Юралысьлӧн Администрацияӧн Юрнуӧдысьӧн” кывъяс вежны “Коми Республикаса Юралысьлӧн Администрацияын Коррупциялы паныд удж нуӧдӧмӧн веськӧдланінса чина мортӧн” кывъясӧн.
4. “Коми Республикаса Юралысьлӧн Администрация йылысь” Коми Республикаса Юралысьлӧн 2016 во вӧльгым тӧлысь 1 лунся 130 №-а Индӧдын:
Коми Республикаса Юралысьлӧн Администрация йылысь положениеын, мый вынсьӧдӧма Индӧдӧн (1 №-а содтӧд):
1) 7 пунктса 9 пунктулӧ “Коми Республикаса канму чинъясын” кывъяс бӧрын содтыны “, Коми Республикалӧн бӧрйысян комиссияса Веськӧдлысь чинын, мутас бӧрйысян комиссияса веськӧдлысьяс чинъясын,  кодъяс лоӧны юридическӧй кывкутысьясӧн,” кывъяс;
2) 8 пунктса 43 пунктулын:
а) “а” пунктув гижны тадзи:
“а) збыльӧсь-ӧ да тырвыйӧ-ӧ гражданаӧн, кодъяс кӧсйӧны уджавны Коми Республикаса олӧмӧ пӧртысь власьт тэчасын Коми Республикаса канму чинъясын, Коми Республикалӧн бӧрйысян комиссияса Веськӧдлысь чинын, мутас бӧрйысян комиссияса веськӧдлысьяс чинъясын,  кодъяс лоӧны юридическӧй кывкутысьясӧн, кодъяслы федеральнӧй оланпасъясӧн абу урчитӧма мукӧдтор, Администрацияын гражданскӧй служба чинъясын, чӧжӧс йылысь, эмбур да эмбур сяма кӧсйысьӧмъяс йылысь сетӧм тӧдмӧгъясыс, йӧзӧн, кодъяс уджалӧны Коми Республикаса олӧмӧ пӧртысь власьт тэчасын Коми Республикаса канму чинъясын, Коми Республикалӧн бӧрйысян комиссияса Веськӧдлысь чинын, мутас бӧрйысян комиссияса веськӧдлысьяс чинъясын,  кодъяс лоӧны юридическӧй кывкутысьясӧн, кодъяслы федеральнӧй оланпасъясӧн абу урчитӧма мукӧдтор, кодъяс уджалӧны Администрацияын гражданскӧй служба чинъясын, чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм тӧдмӧгъясыс;”;
б) “в” пунктулӧ “Коми Республикаса канму чинъясын” кывъяс бӧрын содтыны “, Коми Республикалӧн бӧрйысян комиссияса Веськӧдлысь чинын, мутас бӧрйысян комиссияса веськӧдлысьяс чинъясын, кодъяс лоӧны юридическӧй кывкутысьясӧн,” кывъяс.
5. Коми Республикаса Юралысьлӧн 2019 во ода-кора тӧлысь 22 лунся 99-р №-а тшӧктӧмын:
Коми Республикаса Юралысьлӧн Администрацияын Коррупциялы паныд удж нуӧдӧмӧн веськӧдланін йылысь положениеын, мый вынсьӧдӧма тшӧктӧмӧн (содтӧд):
1) 5 пунктса 5 пунктулӧ “Коми Республикаса канму чинъясын” кывъяс бӧрын содтыны “, Коми Республикалӧн бӧрйысян комиссияса Веськӧдлысь чинын, мутас бӧрйысян комиссияса веськӧдлысьяс чинъясын,  кодъяс лоӧны юридическӧй кывкутысьясӧн,” кывъяс;
2) 6 пунктса 10 пунктулын:
а) мӧд абзац гижны тадзи:
“збыльӧсь-ӧ да тырвыйӧ-ӧ гражданаӧн, кодъяс кӧсйӧны уджавны Коми Республикаса олӧмӧ пӧртысь власьт тэчасын Коми Республикаса канму чинъясын, Коми Республикалӧн бӧрйысян комиссияса Веськӧдлысь чинын, мутас бӧрйысян комиссияса веськӧдлысьяс чинъясын,  кодъяс лоӧны юридическӧй кывкутысьясӧн, кодъяслы федеральнӧй оланпасъясӧн абу урчитӧма мукӧдтор, Администрацияын Коми Республикаса канму гражданскӧй служба чинъясын, чӧжӧс йылысь, эмбур да эмбур сяма кӧсйысьӧмъяс йылысь сетӧм тӧдмӧгъясыс, йӧзӧн, кодъяс уджалӧны Коми Республикаса олӧмӧ пӧртысь власьт тэчасын Коми Республикаса канму чинъясын, Коми Республикалӧн бӧрйысян комиссияса Веськӧдлысь чинын, мутас бӧрйысян комиссияса веськӧдлысьяс чинъясын, кодъяс лоӧны юридическӧй кывкутысьясӧн, кодъяслы федеральнӧй оланпасъясӧн абу урчитӧма мукӧдтор, Администрацияын гражданскӧй служащӧйясӧн, чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм тӧдмӧгъясыс;”;
б) нёльӧд абзацӧ “Коми Республикаса канму чинъясын” кывъяс бӧрын содтыны “, Коми Республикалӧн бӧрйысян комиссияса веськӧдлысь чинын, мутас бӧрйысян комиссияса веськӧдлысьяс чинъясын,  кодъяс лоӧны юридическӧй кывкутысьясӧн,” кывъяс.
